
	1. Պաշտպանության նախարարություն 
	16.07.2024 թ.

	
	ՊՆ/510/7510-2024

		           2024 թվականի հուլիսի 12-ի Ձեր՝ N 01/18.2/21151-24 գրությամբ ներկայացված «Տափօղակով հոկեյի Հայաստանի Հանրապետության հավաքականի անդամ հանդիսացող մի շարք մարզիկների շարքային կազմի պարտադիր զինվորական ծառայությունից ազատելու մասին» Կառավարության որոշման նախագծի վերաբերյալ ունենք հետևյալ առաջարկությունները.	
	           1. որոշման վերնագրում «Տափօղակով հոկեյի Հայաստանի Հանրապետության հավաքականի անդամ հանդիսացող» բառերը հանել, 	
	          2. 1-ին կետում «ազատել» բառից հետո լրացնել «Հայաստանի Հանրապետության քաղաքացիություն ստացած և տափօղակով հոկեյի Հայաստանի հավաքականի անդամ հանդիսացող» բառերը,	
	         3. 1-ին կետի 10-րդ ենթակետում նշված Դմիտրի Ալեքսեյի Մազանկոն (ծնված՝ 21.03.1987թ.) ՀՀ քաղաքացիություն ստանալուց հետո զինվորական հաշվառման չի կանգնել, միաժամանակ նրան պարտադիր զինվորական ծառայությունից ազատելու անհրաժեշտությունը բացակայում է, քանի որ Դ. Մազանկոն ՀՀ քաղաքացիություն ստացել է 37 տարին լրանալուց հետո

2. Արդարադատության նախարարություն
	22.07.2024 թ.

	
	27.1/28596-2024

	
ԿԱՐԾԻՔ
«Տափողակով հոկեյի Հայաստանի Հանրապետության հավաքականի անդամ հանդիսացող մի շարք մարզիկների շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման նախագծի վերաբերյալ

	«Տափողակով հոկեյի Հայաստանի Հանրապետության հավաքականի անդամ հանդիսացող մի շարք մարզիկների շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 10-րդ ենթակետի համաձայն նախատեսվում է շարքային կազմի պարտադիր զինվորական ծառայությունից ազատել 1987 թվականի մարտի 21-ին ծնված Դմիտրի Ալեքսեյի Մազանկոյին: Այս առումով հարկ ենք համարում անդրադառնալ հետևյալ կարգավորումներին: Այսպես՝
	«Զինվորական ծառայության և զինծառայողի կարգավիճակի մասին» օրենքի 19-րդ հոդվածի 1.1-ին մասի համաձայն՝ շարքային կազմի պարտադիր զինվորական ծառայության զորակոչի ենթակա են նաև 27 տարին լրանալուց հետո օրենքով սահմանված կարգով Հայաստանի Հանրապետության քաղաքացիություն ստացած և մինչև Հայաստանի Հանրապետության քաղաքացիություն ստանալը 12 ամսից պակաս ժամկետով այլ պետությունում զինվորական կամ 18 ամսից պակաս ժամկետով այլընտրանքային ծառայություն անցած կամ այդպիսի ծառայություն չանցած մինչև 37 տարեկան արական սեռի քաղաքացիները: Նկատի ունենալով, որ նշված քաղաքացու 37 տարեկանը լրացել է 2024 թվականի մարտի 21-ին, իսկ նա ՀՀ քաղաքացիություն է ձեռք բերել 37 տարեկանը լրանալուց հետո՝ 2024 թվականի մայիսի 20-ին, գտնում ենք, որ նրան շարքային կազմի պարտադիր զինվորական ծառայությունից ազատելն ունի լրացուցիչ հիմնավորման կարիք:

